
				இப்பக்கம் மெய்ப்பு பார்க்கப்படவில்லை
அரசியல் அதிகாரம் 49

ஊக்கம் உடையான் ஒடுக்கம் பொரு தகர் தாக்கற்குப் பேரும் தகைத்து. - 486 மிகுந்த தைரியம் உடையவன், ஒரு காரியத்தைச் செய்யக் காலத்தை எதிர்பார்த்துக் காத்திருப்பது, சண்டைக் கடா எதிர்த்துப் பாய்வதற்காகப் பின்வாங்கு வதைப் போன்றது.

பொள்ளென ஆங்கே புறம் வேரார்; காலம் பார்த்து உள் வேர்ப்பர், ஒள்ளியவர். 487 அறிவில் சிறந்தவர், பிறர் செய்த தீங்கை நினைத்து கோபத்தை வெளியே காட்டிக் கொள்ள மாட்டார். தீங்கு செய்தவரை வெல்வதற்கு ஏற்ற காலத்தை எதிர்பார்த்து, மனத்தில் கோபம் கொள்வார். செறுதரைக் காணின் சுமக்க; இறுவரை காணின் கிழக்காம் தலை. 488 பகைவரைக் கண்டால் பொறுத்துக் கொள்ள வேண்டும். அவருக்கு முடிவு காலம் வந்தபோது அவருடைய தலை, தானாகவே விழுந்து விடும். (பகை ஒழியும் போது, தலை கவிழ்ந்து விடும்.) எய்தற்கு அரியது இயைந்தக்கால், அந் நிலையே செய்தற்கு அரிய செயல். 489 தகுந்த சந்தர்ப்பம் வாய்க்கும்போது, அதைப் பயன்படுத்திக் கொண்டு, அப்போதே சிறப்பான காரியங்களை செய்து முடித்துவிட வேண்டும்.

கொக்கு ஒக்க, கூம்பும் பருவத்து; மற்று அதன் குத்து ஒக்க, சீர்த்த இடத்து. 490 கொக்கு குளக்கரையில் காத்திருந்து மீனைக் கொத்திப் பிடிப்பதைப் போல, தகுந்த காலம் வரும் வரை காத்திருந்து, காலம் வாய்த்ததும், காரியத்தை தவறாமல் செய்து முடிக்க வேண்டும்.

